Dechrau cerdd o goffadwriaeth am orfoleddus lwyddiant brenin Prwsia ar ei holl elynion gyda chywir hanes am gymaint a laddodd a chymaint oedd i’w erbyn, i’w chanu ar Gwymp y Dail. 

1.

Cydneswch yma, bawb, yn glir i ystyried gwir ystori,

Ond i chwi wrando ar hon trwy glod mae mawr ryfeddod ynddi;

Am William Ffredrig, milwr maith, brenin Prwsia, teca’ taith,

Ar dir a moroedd, lluoedd llaith, cadd filen waith rhyfela;

Yr oedd ei elynion ym mhob gwlad yn neidio fry i wneud ei frad,

Er hyn trwy wyrthie’r nefol Dad fe gafodd roddiad rwydda’.

2.

Can mil oedd o’r Awstried sur yn hepil bur anhapus,

Can mil o Ffrancod yn ’r un fan a fynnen’ ran o’r ynys;

Can mil o Rysians o bob lle na ddofen’ fyth i’w ddifa fe,
A’r rhain yn erbyn Crist o’r ne’ yn gwisgo eu harfe hirfaith;

Deng mil a deugen oedd ar led o Sacsonia, croesa’ cred,

Ac o Germany gryn ysbred, c(n’ fyned heb damed ymaith.

3.

Fe ddaeth y twysog enwog iawn i’w gwylio’n llawn o galon

Ac ef a wnaeth ar dir a môr gelanedd o’r gelynion;

Er bod rhifedi, cyni caeth, fel y tyfod ar y traeth,

Eto er hyn ni bu fo gwaeth, drwyddyn’ yr aeth i’r eitha’

Gan fentro lladd yr haid ddi-ras, trwy’r Arglwydd Iesu cefnu ei gas,

A’r lleill âi adre’ â’r egni glas heb ddim byd bras o Brwsia.

4.

Mis Medi, ’r twysog cadarn ffydd, pedwerydd dydd ar hugen

Tri deng mil gyda deucant rhwydd trwy ddirfawr lwydd a ladden’;

Ar ddiwedd hynny o fatel flin y brenin enwog, rywiog rin,

A roes chwe chant mewn carchar blin i ddiodde’ goflin gyflwr;

Drachefn ymhen y pedwar dydd deng mil ar hugen lladde heb gudd

Ac aeth pum cant i’r carchar prudd, hyfrydol fudd i fradwr.

5.

Mis Tachwedd lladdodd ef chwe chant o annuwiol blant â newyn,

Pum cant drachefn a ladde a mwy, bu dechre clwy’ a dychryn;

Dal pum cant a thrigen clir o’r lladron taerion hyd y tir

A’u rhoi mewn cadarn haearn hir i ddiodde’ annifyr ddyddie;

Mis Mawrth fe laddwyd tros dri chant o’r Awstried croesion, blinion blant,

A hel eu cyrff a’u taflu i bant, a llethant yno yn llwythe. 

6.

Un mil a thrigen pedwar cant trwy lwyddiant yno a ladded,

Dwy fil union cant a naw mewn chwerw fraw a garchared;

Yr Arglwydd nefol deddfol da gynt oedd gyda Joshiwa

Yn lladd gelynion, blinion bla, fe dorre eu gyrfa o’u gwirfodd;

Yr Arglwydd oedd mewn tre’ a llan yn cadw’r twysog rywiog ran,

Yr hwn sy’n helpu cry’ a gwan o’u rhwyde y man y rhodiodd.

7.

Pechaduried oedd trwy’r wlad heb ddim gwellhad yn llidiog,

Ni chawson’ fawr, er maint eu b(r, fanteision ar y twysog;

Yr oedd eu gwaed (a dweud y gwir) fel llanw tost yn llenwi tir,
Hyd at benglinie pawb yn glir yn pur annifyr nofio;

Llusgo’r cyrff oddi ar y llawr heb neb a’u care i guddio eu gwawr

Ond lluchio’r rhain i ffwrdd bob awr i ffosydd mawr i orffwyso.

8.

Wel gweled Bryden a’i holl blant fod llwyddiant i’w holl eiddo,

Pan oedd mewn rhyfel trwy fawr gŵyn fod Crist i’w ddwyn oddi yno;

Rhown ninne ein gweddi nos a dydd a Duw gorucha’ a ffynna ein ffydd,

Os daw i’n amser ryfel prudd fo beunydd fydd yn benna’;

Ni fuase Ffredrig, ddiddig was, yn lladd yn glir mo’r gelyn glas

Lle roedd i’w erbyn cymin cas petase heb ras i Brwsia. 

Ffynhonnell

Bangor 5 (4) / Bangor 19a (2) = BWB 165ii

Dechre cerdd o goffatwrieth am oefoleddys lwyddiant Brenhin prysha ar i holl Elynion gyda chowir hauts am gymaint a laddodd a thymaint oedd yw erbyn yw chanu ar gwymp y dail. 

1.

Cyd neswch yma bawb yn glir i ystyried gwir ystori,

Ond i chwi wrando ar hon trwy glod mae mawr ryfeddod ynddi,

Am wiliiam Fudrig milwr maith brenhin prysia teca taith

Ar dir a moredd lluoedd llaith cadd filen waith rhyfela,

Yr oedd i Elynion ymhob gwlad yneidio fru i wneud i frâd

Er hyn Trwy wrthie’r nefol dad fe gafodd roddiad rwydda.

2.

Can mil oedd or awstriaid sur yn hepil bur anhapus,

Can mil o ffrangcod yn’r un fan fynen ran or ynys,

Can mil o Ryssians o bob lle na ddofen fyth yw ddifa fe,

Ar rhain yn erbyn Crist or ne yn gwisgo i harfe hirfaith,

Deng mil a deugain oedd ar lêd o Saxonia croesa cred,

Ag o Germani gryn ysbrêd cân fyned heb Damed ymeth.

3.

Fe ddaeth y Twysog enwog Jawn yw gwilio’n llawn o galon

Ag ef a wnaeth ar dir a mor gelanedd or gelynion

Er bod rhifedi cyni caeth fel y Tyfod ar y Traeth,

Eto er hyn ni bu fo gwaeth drwyddyn’r aeth ir eitha,

Gan fentro lladd yr haid ddi râs trwy’r Arglwydd Jesu cefnu i câs,

Ar lleill ae adre ar egni glas heb ddim byd bras o brysia.

4.

Mis medi’r Twysog cadarn ffydd pedwerydd dydd ar hugain,

Tri dengmil gyda dau cant rwydd trwy ddirfawr lwydd a ladden,

Ar ddiwedd hyny o fattel flin y Brenhin enwog rywiog rin

A roes chwe chant mewn carchar blin i ddiodde gofln gyflwr

Drachefn ymhen y pedwar dydd deng mil ar hugain lladde heb gydd,

Ag aeth pum cant ir carchar prydd hyfrydol fydd i fradwr.

5.

Mis Tachwedd lladdodd ef chwe chant o aniwiol blant a newyn,

Pum cant drachefn a ladde a mwybu dechre clwy a dychryn

Dal pum cant a thrigain clir or lladron taerion hyd y tir,

Ai rhoi mewn cadarn haearn hir ddiodde anifir ddyddiau,

Mis mawrth fe laddwyd Tros drichant or awstriad croesion blinion blant

A hel i cyrph ai Taflu i bant a llethant yno’n llwythe. 

6.

Un mil a Thrigain pedwar cant Trwy lwyddiant yno ladded,

Dwy fil union cant a naw mewn chwerw fraw a garchared

Yr Arglwydd nefol deddfol da gynt oedd gyda Josiwa,

Yn lladd gelynion blinion bla fe dore i gyrfa oi gwirfodd

Yr Arglwydd oedd mewn Tre a llan yn cadw’r Twysog rywiog ran,

Yr hwn su’n helpu cry a gwan oi rhwyde y man y rhodiodd:

7.

Pechaduried oedd Trwy’r wlad heb ddim gwellhad yn llidiog,

Ni chowson fawr er maint i bâr fanteision ar y Twysog,

Yr oedd i gwaed a dweud y gwir fel llanw Tost yn llenwi Tir,

Hyd at ben glinie pawb yn glir yn pur anifir nofio,

llusgo’r curph oddiar y llawr heb neb ai care i giddio i gwawr

Ond llichio yr hain i ffwrdd bob awr i ffosudd mawr i or ffwyso.

8.

Wel gweled Brydain ai holl Blant fod llwyddiant yw holl euddo.

Pan oedd mewn rhyfel trwy fawr gwyn fod Crist yw ddwyn oddiyno

Rhown ine’n gweddi nos a dydd a Duw gorucha ffyna’n ffydd,

Os daw yn ein amser ryfel prydd fo beunydd fydd yn bena,

Ni fase ffredric ddiddig wâs yn lladd yn glir mor gelyn glas

Lle roedd yw erbyn cimin câs pydase heb râs i brysia. 

Hugh Jones Llangwm ai cant

Y testun

Argraffwyd yn yr Amwythig gan Stafford Prys (fl. 1758–82) tros Thomas Roberts. Gwelir y dyddiad 1758 mewn print ar yr wynebddalen.

